Կրթություն  առանց  սահմանների  ՀԿ
Ավարտական  հետազոտական  աշխատանք
ֆիզիկա
Թեմա-
   Բանավոր  խոսքի գնահատման  սանդղակը  Ֆիզիկայում
ՈՒսուցիչ-    Լիլիա  Հովհաննիսյան
«Երևանի Խ.Հայրիկի  անվան թիվ 10 հիմնական      դպրոց»ՊՈԱԿ
Խմբի   պատասխանատու-       Ռաֆայել  Մադոյան

Երևան 2022

 ԲՈՎԱՆԴԱԿՈՒԹՅՈՒՆ

3ՆԵՐԱԾՈՒԹՅՈՒՆ


51.ՍՈՎՈՐՈՂՆԵՐԻ     ԳՆԱՀԱՏՄԱՆ ՁԵՎԵՐԸ,    ՍԱՆԴՂԱԿԸ,


5ՀԱՇՎԱՌՄԱՆ ԿԱՐԳԸ


62.ԳՆԱՀԱՏՄԱՆ ՀԻՄՆԱԿԱՆ     ՍԿԶԲՈՒՆՔՆԵՐՆ ՈՒ ԳՈՐԾԱՌՈՒՅԹՆԵՐԸ


83.ԲԱՆԱՎՈՐ  ԽՈՍՔ


11ԵԶՐԱԿԱՑՈՒԹՅՈՒՆ


12ՕԳՏԱԳՈՐԾՎԱԾ   ԳՐԱԿԱՆՈՒԹՅՈՒՆ ԵՎ  ՀՂՈՒՄՆԵՐ




ՆԵՐԱԾՈՒԹՅՈՒՆ

              Այսօր  գնահատումը կրթական գործընթացում  դարձել  է հիմնախնդիր: Դասը պլանավորելիս ուսուցիչը կազմում է այն հարցերը, որոնց պատասխանելու դեպքում կարող է համոզվել, որ աշակերտը կարողանում է կատարել 1-ին կարգի բարդության առաջադրանքներ: Այս դեպքում աշակերտը ստանում է 4 կամ 5 միավոր: 1-ին կարգի բարդության առաջադրանքները պահանջում են արդեն ուսումնասիրված ծրագրային նյութի բովանդակությանը վերաբերող չափորոշիչային գիտելիքների իմացություն, պարզ և ծանոթ իրադրություններում դրանք կիրառելու կարողություն, երբ կողմնորոշման և կատարման համար չեն պահանջվում ինքնատիպ (ոչ ստանդարտ) մոտեցումներ, միջնորդավորված քայլեր ու հիմնավորումներ:
         Գնահատման  կարևոր  ձևերից  մեկը հանդիսանում  բանվոր խոսքը:
         Աշակերտները պետք է գիտակցեն խոսքի դերը իբրև ճանաչողության միջոց, իբրև տարբեր բնագավառներից ու առարկաներից գիտելիքներ ձեռք բերելու, մտածողության ակտիվացման, աշխարհայացքի ձևավորման և վարքի չափանիշների մշակման կարևոր գործոն: Դպրոցում բոլոր առարկաների ուսումնասիրման արդյունքում զարգացնելով և կրթելով աշակերտների ոգին, ձևավորելով բարձր արժեհամակարգ, ընդլայնելով նրանց մտահորիզոնը՝ հնարավոր է զարգացնել աշակերտների խոսքը: 
Խոսքի զարգացման աշխատանքները կազմակերպելու համար կան բազմաթիվ ծրագրեր ու մեթոդաներ, որտեղ  հիմնական շեշտը դրվում է բառապաշարի հարստացման, սակայն այդ ամենը բավարար չէ:
       Դպրոցն ավարտող յուրաքանչյուր աշակերտ իր հետ պետք է տանի ուսումնառության արդյունքում ձեռք բերած փորձն ու գիտելիքները, որոնք պետք է դառնան նրա սեփականությունը, վերափոխվեն, վերաձուլվեն և ձևավորեն նրա ներաշխարհը: Դպրոցում լիարժեք կրթություն և դաստիարակություն տալու դեպքում հնարավոր է ձևավորել աշակերտի անհատականությունը, կերտել այնպիսի կերպար, որը կլինի մտածող, ստեղծագործող, կունենա բարոյակամային բարձր որակներ, որոշակի

սկզբունքներ, ձևավորված աշխարհայացք և արժեհամակարգ՝ դառնալով անհատականություն՝ հասարակությանը տալով այն, ինչ ձեռք է բերել ուսուցման, կրթության և դաստիարակության արդյունքում:
1.ՍՈՎՈՐՈՂՆԵՐԻ     ԳՆԱՀԱՏՄԱՆ ՁԵՎԵՐԸ,    ՍԱՆԴՂԱԿԸ,

ՀԱՇՎԱՌՄԱՆ ԿԱՐԳԸ 

       Գնահատումը սովորողի մասին տեղեկություն ստանալու, հավաքելու, վերլուծելու և դրա հիման վրա հանրակրթության բովանդակային և կազմակերպչական աշխատանքների արդյունքներն ի մի բերելու և վերահսկելու գործընթաց է:
     Գնահատման հիմնական նպատակը սովորողների գիտելիքների, կարողությունների և հմտությունների յուրացման ու տիրապետման աստիճանի, նրանց անձնային որակների ստուգումն է, ինչպես նաև ուսման որակի բարելավմումն ու վերահսկումն է:
Գնահատմամբ պարզվում է սովորողների և դպրոցների կողմից առարկայական չափորոշիչների ու ծրագրերի պահանջների կատարումը։

      Գնահատման հիմնական նպատակն է.

· Սովորողի գիտելիքների, կարողությունների, ու հմտությունների տիրապետման ստուգումը,

· Արժեքային որակների ձևավորման ապահովումը և դրանց հիման վրա՝ ուսումնական գործընթացի կատարելագործման, ուսման որակի բացահայտումն ու վերհսկումը,

· Գնահատումը նպաստում է նաև սովորողի ինքնահաստատմանը և ինքնազարգացմանը։
      Գնահատումը ուսուցման գործընթացի վերաբերյալ և նրա կատարելագործման համար փաստեր, հավաստի, բազմակողմանի տվյալներ հավաքագրելու շարունակական գործընթաց է` ուղղված ուսուցման գործընթացի զարգացմանն ու կատարելագործմանը: Այն պետք է արտացոլի առկա լավագույն փորձը, ներկայացնի տարբեր կողմերից, խթանի սովորողների և դասավանդողների համատեղ գործունեության արդյունավետ զարգացումը:

Անհրաժեշտ է, որ գնահատումը լինի.

· համապատասխան

· հավաստի

· համարժեք

· կառավարելի

· անկողմնակալ

· արդար

· արժանահավատ

· թափանցիկ
2.ԳՆԱՀԱՏՄԱՆ ՀԻՄՆԱԿԱՆ     ՍԿԶԲՈՒՆՔՆԵՐՆ ՈՒ ԳՈՐԾԱՌՈՒՅԹՆԵՐԸ
· Սովորողի հիմնական գործունեությանև առաջադիմության գնահատումը, կրթական մի աստիճանից՝ մյուսին անցնման հնարավորության ապահովումը, կրթության շարունակականության խրախուսումը,

· Սովորողին ներկայացվող պահանջների կատարման, ուսումնական նյութի յուրացման աստիճանի բացահայտումը,

· Դպրոցի գործունեության արդյունավետության բացահայտումը, ուսուցիչ-սովորող համագործակցային հարաբերությունների զարգացումը,

· Սովորողի հետ տարվող անհատական աշխատանքի բովանդակության և ծավալի ճշգրտումը,

· Հանրակրթության բարեփոխման ուղղությունների հստակեցումը, բովանդակության արդիականացումն ու կրթական համակարգի համապատասխանեցումը՝ միջազգայնորեն ընդունված չափանիշներին,

· Սովորողի ուսումնական գործունեության արդյունքների որակավորումը,

· Դպրոցի հանդեպ ծնողների վստահության ձևավորումն ու ամրապնդումը։

        Կրթական գնահատումը   ուսումնական գործընթացի արդյունավետության և ուսուցման արդյունքների բացահայտման միջոց է։ Այն օգնում է պարզել յուրաքանչյուր սովորողի գիտելիքների, կարողությունների ու հմտությունների մակարդակը, ինչպես նաև ստանալ դպրոցի կողմից առարկայական ու դպրոցական չափորոշիչների ու ծրագրերի պահանջների կատարման ամբողջական պատկերը։ 

Գնահատման հիմնական սկզբունքները հետևյալն են՝

· օբյեկտիվություն

· արդարություն

· հուսալիություն

· անկողմնակալություն

· հավաստիություն

· հիմնավորվածություն

· մատչելիություն

· թափանցիկություն

Ամփոփիչ /միավորային գնահատումն ուսումնառության ընթացքում սովորողի ձեռքբերումների մակարդակը թվանշանով արտահայտելն է՝ համաձայն առարկայական չափորոշչի: Միավորային գնահատման ներկայումս կիրառվող տեսակներն են. 

· բանավոր հարցում,

· գործնական աշխատանք, 

· թեմատիկ աշխատանք,

· կիսամյակային ամփոփիչ աշխատանք:
3.ԲԱՆԱՎՈՐ  ԽՈՍՔ

         Ելնելով  առարկայական առանձնահատկություններից՝ կանոններ, տեսական մաս աշակերտը  պետք  է հստակ, հասկանալի, ականջին ընկալելի և տրամաբանորեն  ներկայացնի սահմանումները, որից  հետո  ներկայացրած  խոսքը կիրառի բանաձևերում:

        Երբեմն  կանգնում  ենք  խնդրի  առաջ, երեխան   չի  կարողանում  մտքերը  հստակ ձևակերպի  և այդ  դեպքում,  երբ  ստանում է  համապատասխան գնահատականը /ցածր/  սկսում է  թե՛ աշակերտի, թե՛ ծնողի բողոքը  այն մասին,որ  իրենք  սովորել են դասը սակայն ուսուցիչը  գնահատում   է ցածր:

         Ձեռքի տակ  ունենալով  ԿԶՆԱԿ հիմնադրամի  կողմից  մշակված  բանվոր  խոսքի ռուբրիկը, ինձ ստիպեց  մտորել  և  առարկային  համապատասխան  ռուբրիկ  ստեղծել:

       Ռուբրիկը  ներկայացվեց  առարկայական մասնախմբի մեթոդական միավորման նիստի քննարկմանը, որտեղ հավանության  արժանացավ  և այս  սկսեցի  կիրառել  դասարաններում:Արդեն 1 կիսամյակ /2021-2022 ուստարվա 2-րդ  կիսամյակ/ այն  գործածել եմ 5-ից  6-րդ  դասարաններում  «Բնագիտություն» առարկան դասավանդելիս  և 7-ից  9-րդ  դասարաններում՝ «Ֆիզիկա» առարկան  դասավանդելիս: Ռուբրիկը բավական հեշտացրեց  բանավոր  խոսքի գնահատման  գործընթացը:

      Աշակերտները  ներգրավվեցին  գնահատման  գործընթացում և  իրենք  միմյանց  սկսեցին  ըստ  ռուբրիկի սանդղակների  գնահատել:

      Նկատելի  քչացավ, նույնիսկ  վերացավ  ծնողների  բողոքը  գնահատման գործընթացի  հետ կապված, քանի  որ  այն կատարվում էր  բավականին թափանցիկ, արդար, օբյեկտիվ, հավաստի: 

Բանավոր  խոսքի գնահատման  սանդղակը  իր մեջ  ներառում է  նաև ԿԱՊԿՈՒ  աշակերտներին, որոնց  համար  կա  նախապես  կազմվախծ  ԱՈՒՊ:

Ըստ  նոր  ՀՊՉ-ի  միավորային  գնահատման  սանդղակը 10 միավորային է և չկա  անբավարար  գնահատական՝

հետևաբար  բանավոր  խոսքի գնահատման  սանդղակը  կազմվեց  ըստ  նոր ՀՊՉ-ի:

Այն  իր  մեջ  ներառում  է՝

· Խոսքի  բովանդակություն

· Խոսքի կառուցվածք

· Արտահատման  ձև

 ԿԶՆԱԿ  հիմնադրամի կողմից  ներկայացված  ռուբրիկում ԿԱՊԿՈՒ  աշակերտների  պահանջները  առանցնավում էին,իսկ  քանի  որ անցնում ենք  համընդհանուր  ներառման, իմ կողմից մշակված  ռուբրիկում չկա  տարանջատում:

Ներկայացնեմ  այն՝

	ԽՈՍՔԻ  ԲՈՎԱՆԴԱԿՈՒԹՅՈՒՆ

	Խոսքը չի համա-պատասխանում թեմային,արտա-հայտված մըտ-քերը անհաս-կանալի են
	Խոսքը չի հա-մապատասխա-նում թեմային, արտահայտված մտքերը անհաս-կանալի են:


	Խոսքը կառուցված է թեմայի շուրջ, բառապաշարը մասամբ է համապատաս-խանում թեմային:

Պատասխանում է իրեն ուղղված պարզ հարցերին՝ հուշող նկարների ցուցադրմամբ: 
	Խոսքը համապա-տասխանում է թե-մային, ձևակերպում է ինքնուրույն մտքեր: Թեմայի շուրջ ուղղորդող հարցերի և թեմատիկ նկարների շարքի օգնությամբ արտահայտում է սեփական մտքերը:
	Խոսքը համապա-տասխանում է թեմային, պարունակում է լրացուցիչ տեղեկատվություն:

Խոսքի միջոցով տրամաբանական ավարտին է հասցնում թեման:
	Խոսքը համապատաս-խանում է թեմային, կառուցված է օրինակների վրա:

Թեմայի շուրջ առանց ուղղորդող հարցերի, թեմատիկ նկարների շարքի կիրառմամբ ինքնուրույն արտահայտում է  սեփական մտքերը:

	ԽՈՍՔԻ  ԿԱՌՈՒՑՎԱԾՔ
	Նախադասու-թյունները կա-պակցված չեն, չի արձագանքում է թեմային առնչվող նկարներին:

	Նախադասու-թյունները կա-պակցված չեն, սակայն արձա-գանքում է թե-մային առնչվող նկարներին:
	Առկա են արտասանական սխալներ, որոնք պայմանավորված են մեկ կամ մի քանի դժվար տերմիններով:
	Խոսքը ամբողջական է, գրքային ձևակեր-պումներով,:


	Խոսքը գրագետ է, մտքերը ձևակերպում է ինքնուրույն:
	Խոսքը կուռ է, տրամաբանված, գրագետ, ներկայացնում է պահանջված տարբերակով:



	ԱՐՏԱՀԱՅՏՄԱՆ   ՁԵՎ
	Չի կարողանում մտքերն արտահայտել:


	Մտքերն արտահայտում է անվստահ, երկմտելով:


	Խոսքը հաճախակի ընդհատվում է՝ պայմանավորված հույզերով, առարկայական մասնագիտական բառերի արտաբերման որոշակի դժվարություն-ներով:
	Խոսքը սահուն է,  առկա են դադարներ, մասամբ խանգարում են մասնագիտական տերմինները:  
	Մտքերը հաղորդում է կազմակերպ-ված և արտահայտիչ, երբեմն նկատվում են մարմնի՝ձեռ-քերի, ոտքե-

րի լարված շարժումներ:


	Մտքերն արտահայտում է վստահ համոզիչ՝ առանց ավելորդ շարժումների ուղեկցության, ներկայացնելով սեփական տեսակետը, ապահելով կապը լսարանի հետ:


ԵԶՐԱԿԱՑՈՒԹՅՈՒՆ

        Նշեմ, որ  տվյալ  ռուբրիկը  դեռ մշակման  փուլում է: Ուսումնական գործընթացի  ժամանակ  ակնառու  են դառնում  տվյալ  ռուբրիկի  թե՛ առավելությունները և թե՛  թերությունները: Երբեմն դասի ընթացքում՝ երբ աշակերտը  դաս է պատմում,  նկատվում են թերություններ, որը հաշվի չեմ առել,սակայն աշակերտին կարելի է գնահատել:

      Գնահատման   գործընթացը  հնարքների և  հնարամտության  գործընթաց  է, որը  բխում է ի շահ աշակերտի:

      Գնահատման գործնթացում խիստ անհրաժեշտ է, որ աշակերտը  համոզվի իր  գնահատականի  հավաստիության մեջ, այն տեղիք չտա ավելորդ  կասկածների՝ ինքը ավելի լավ պատասխանեք,քան գնահատվեց:

      Տվյալ ռուբրիկը դպրոցում կիրառում է  նաև  «Ինֆորմատիկա» առարկայի ուսուցչուհին, ով  արձանագրելի  նկատելի առաջընթաց աշակերտի  խոսքի և մտքի շարադրման մեջ:Աշակերտը տեսնելով  սանդղակը, կարդալով  ռուբրիկի պահանջները հնարավորինս փորձում է հաջորդ դասին նախորդ ցուցանիշից  բարձր գտնվի:

      Այս  ռուբրիկը շատ  որգևորեց  6-րդ  դասարանի աշակերտներին՝  «Բնագիտություն» առարկայից:
     Քանի  որ  բանավոր խոսքի գնահատումը  հանդիսանում է  միավորային գնահատում, ուստի  այն պետք է լինի արդար, թափանցիկ  և հավաստի:

ՕԳՏԱԳՈՐԾՎԱԾ   ԳՐԱԿԱՆՈՒԹՅՈՒՆ ԵՎ  ՀՂՈՒՄՆԵՐ

1.«ԿԶՆԱԿ» հիմնադրամ,  Բանավոր հարցման գնահատման ռուբրիկներ, 
     Լուսինե Ալեքսանյան
2. ՀՊՉ   2022-2023

3. https://old-lib.armedu.am/resource/49993

